Жазғы демалысты тиімді өткізудің жолдары
Жауап өте қарапайым. Жазғы демалыс бекер ойластырылмаған. Жазда балаға өзіне ұнайтын нәрсемен айналысуға мүмкіндік  беру өзекті болып табылады. Баланың қабілетін, қызығушылығын арттыратындай ізденушілік, зерттеушілік, тәжірибелік және бақылау істерімен айналыстырған жөн деп санаймын.
Өз тәжірибеммен бөлісетін болсам, оқушыларыма жазғы демалыс күндерін қалай өткізуге болатындығы жөнінде ұсыныс беремін. Солардың ішіндегі негізгі үш бағытқа тоқтала кетсем:
1. «Екі апта ауылда» жобасы.

2. «Мен зерттеушімін» жобасы

3. «Жас саяхатшымын»жобасы
Бұл жобаларды іске асырып келе жатқаныма төрт жыл болды. Оқу жылы аяқталысымен оқушылар осы жоба аясында қалай жұмыс істеу керектігі жөнінде нақты ақпарат алады. 
· «Екі апта ауылда» жобасы.

Мақсаты: ауылдағы ата - әжесімен немесе туыстарымен қауышу, кеңесін тындау, ауыл тіршілігімен танысу.
Нәтижесі: бастауыш сынып оқушылары ауылға, ата-әжесіне сағынып барады. Ауылдағы тірішіліктері жөнінде ақпарат жинайды, видеоға түсіреді. Ата-әжесін айтқан бір  өсиетін тындап келеді. Ауыл тірлігімен танысады. Үй жануарларын бақылайды.
Оқушының ауылға деген қызығушылығы артады. Ата-әжесіне деген қамқорлығы, мейірмандылығы, жаңашырлығы, жауапкершілік қабілеттері дамиды. 

· «Мен зерттеушімін» жобасы.

Мақсаты: қоршаған ортаны танып білу, зерттеушілік қабілетін арттыру.
Нәтижесі: бір нысанды бақылауға алады. Үш ай бойы бақылайды, зерттейді. Видеоға, фотоға түсіреді. Қорытындысын шығарады.
Оқушының ізденімпаздық,  зерттеушілік қабілеттері артады. Шешім қабылдауға үйренеді. Қорытынды шығара алады.

· «Жас саяхатшымын» жобасы

Мақсаты: белгілі бір аймақпен танысу, оны зерттеу және демалу.

Нәтижесі: саяхаттаған аймақпен танысады. Көздерімен көреді. Ойларымен бөліседі. Жаңалық ашады. 

Оқушының жаңашылдық қабілеті ашылады. Туризм саласына деген қызығушылығы артады. Туған елге деген сүйіспеншілігі қалыптасады.
Жазғы демалыста оқушылармен осы негізгі үш жоба аясында жұмыс жасап келе жатырмын. Оқушылар оқу жылының соңғы мамыр айында жазғы демалысқа  осы үш жоба аясында дайындала бастайды. Қайда саяхаттайды, нені зерттейді, ауылға баратындықтары жөнінде өзара пікір алмасады. Ойларын ортаға салады. Демалысқа кетпей тұрып әр оқушының жазғы демалысқа құрған жоспарымен танысып, әрі қарай қалай дамытуға болады, қалай істеген дұрыс дегендей мұғалім ретінде бағыт - бағдар беремін. Жаңа оқу жылына келгенде әр оқушы қол бос келмейді. Жазғы демалыста жасаған жұмыстарын видео  немесе фото арқылы көрсетеді. Зерттеу жобасының өнімімен таныстырады. Саяхаттаған жерлер туралы карта жасап әкеледі. Ауылдың тіршілік тынысымен таныстырады. Ата - әжелер айтқан ақылмен, кеңесімен бөліседі.  Осындай жобалар арқылы оқушының қабілеті ашылады. Өз бетімен ізденуге талпынады. Ойларын жетік жеткізеді. Әр баланың сағынып күтетін сәті, яғни демалыс күндері өте қызықты есте қаларлықтай өтуіне осындай жобалардың маңызы өте зор екендігіне көзім жетті. Егер де оқушыға ешқандай ұсыныс ретінде тапсырма берілмесе демалыс уақыттары дұрыс жоспарланбай мағынасыз өтетін болады. Сондықтан мұғалім ретінде біз әр оқушының демалыс күндері тартымды, ұтымды, пайдалы, қызықты өтуіне септігімізді тигізуіміз керек деп ойлаймын.

